
I nderuar

Gjeni të bashkangjitur raportin vjetor të Inspektoratit Shëndetësore për vitin 2009.

Me respekt

 RAPORTI VJETOR I INSPEKTORATIT SHËNDETËSOR TË REPUBLIKËS SË KOSOVËS

I. Krijimi i politikës dhe zbatimit të ligjeve të një sistemi jo diskriminues dhe të përgjegjshëm për kujdesin shëndetësor:

Në kuadër të krijimit të politikave shëndetësore ISHRK nuk ka pasur ndonjë aktivitet të mirëfilltë mirëpo aktivitet rreth zbatimit të ligjshmërisë në shëndetësi Inspektorati Shëndetësor i Kosovës në vazhdimësi ka zhvilluar dhe atë në kuadër të monitorimit të zbatimit të ligjeve në sistemin shëndetësor të Kosovës. Monitorimi është zhvilluar gjatë tërë vitit dhe në tërë sistemin shëndetësor të Kosovës duke përfshi Institucionet Private Shëndetësore dhe ato Publike. Edhe për kundër mjaft vështirësive si të natyrës objektive por po ashtu edhe atyre subjektive Inspektorati Shëndetësor ka zhvilluar aktivitetin e vet gjatë vitit 2009 sipas planit të veprimit që ka hartuar në fillimin të këtij viti. Planin e veprimit disa herë e ka ndryshuar situata kur është paraqitur nevoja të bëhen inspektime specifike si me kërkesë të kabinetit të Ministrit, pacientëve, punëtorëve shëndetësor apo edhe vet Institucioneve, kur është dyshuar në mos ofrimin e shërbime kualitative shëndetësor. 
II. Koordinimit të aktiviteteve në sektorin e shëndetësisë për të promovuar zhvillimin koherent të politikës shëndetësore:

Në kuadër të aktiviteteve të koordinimit të aktiviteteve Inspektoratit Shëndetësor ka qenë i angazhuar në promovimin e zhvillimit të politikave shëndetësore nëpërmes dhënies së këshillave, sugjerimeve dhe rekomandimeve që u janë dhënë Institucioneve shëndetësore në forma të ndryshme si përmes raporteve, vendimeve apo edhe në forma të tjera. Pas çdo inspektimi Institucioneve u jepen këshilla dhe sugjerime për të përmirësuar kualitetin e shërbimeve shëndetësore gjegjësisht për të plotësuar standardet e cilësisë të cilat janë hartuar nga MSH. Në të gjitha rastet kur nuk janë implementuar këshillat dhe rekomandimet janë propozuar masat që nga vërejtjet, dënimet gjer te kallëzimet penale.  

III. Vendosjes së normave dhe standardeve, si dhe nxjerrjes së udhëzimeve administrative për sektorin e shëndetësisë, duke i respektuar standardet relevante ndërkombëtare:

ISHRK në disa raste ka dhënë propozime për nxjerrjen e dokumenteve të nevojshëm për plotësimin e infrastrukturës ligjore në shëndetësi. Gjatë inspektimeve është vërejtur se një numër i konsiderueshëm i Institucioneve Shëndetësore janë pajisur me infrastrukturën ligjore si dhe është duke u shtuar implementimi i ligjshmërisë si dhe respektimi i saj.
IV. Mbikëqyrjes së zbatimit të këtyre standardeve, përfshirë edhe inspektimin dhe shërbimet e tjera, sipas nevojës:

Detyra kryesore e Inspektoratit Shëndetësor është monitorimi i implementimit të ligjshmërisë, kodit etik, kodit profesional dhe standardeve të cilësisë. Inspektorati Shëndetësor monitorimin e zhvillon përmes inspektimeve të planifikuara në nivelin primar, sekondar dhe terciar të kujdesit shëndetësor. Po ashtu zhvillon edhe inspektime specifike në rastet kur dyshohet se është bërë shkelje ligjore, etike ose profesionale. Inspektimet specifike bëhen vetëm pas marrjes së informatave për raste të veçanta. 

Inspektorati Shëndetësor po ashtu zhvillon edhe inspektimet tematike me qëllim të hetimit të praktikave mjekësore në një lëmi ose problem të caktuar në mënyrë që të fitohet një pasqyrë e qartë për  situatën e kërkuar. 

V. Ndjekjes së situatës, dhe zbatimit të masave adekuate për parandalimin, identifikimin dhe kontrollimin e problemeve në lëmin e shëndetësisë;

Inspektorati shëndetësor gjatë aktiviteteve të veta identifikon, mbledh dhe grumbullon të gjitha të metat që gjinden në sistemin shëndetësore si në Institucionet Shëndetësor Publik dhe Privat. Pas njohjes me problemin e identifikuar dhe analizimin e raportit Inspektorati jep konstatimet dhe rekomandimet për problemin kyç për një periudhë të caktuar kohore. Inspektorati shëndetësor pas dërgimit të raportit dhe pas kalimit të periudhës së kërkuar kohore për implementimin e rekomandimeve merr një raport feed-back nga institucioni përkatës për problemin e përmendur si dhe për eliminimin e tyre.

Inspektorati ka marrë masa adekuat për: kompletimin me infrastrukturës ligjore të të gjitha Institucioneve Shëndetësore, ISHRK-ja ka pasur një ndikim kardinal në detyrimin e Institucioneve Private Shëndetësore për aplikimin e tyre për licencim, për pajisjen e mjekëve me faksimil sipas standardeve të kërkuara, për tu mënjanuar barnat me afat të skaduar. Ndikim mjaft të madh ISHRK-ja ka zhvilluar në përmirësimin e plotësimit të dokumentacionit mjekësor, etj.

Inspektorati shëndetësor ka bërë inspektime specifike duke zbardhur rastet e dyshimta të vdekjeve të pacientëve dhe rastet kur pacientët ose familjarët nuk kanë qenë të kënaqur me shërbimet shëndetësore. Këto kanë qenë pa dyshim inspektime mjaft të komplikuara që kanë kërkuar shumë saktësi në punë. Kryesisht këto inspektime kanë të bëjë me vdekje të pacientëve apo me dëmtim të rëndë të shëndetit.

VI. Menaxhimit të shfrytëzimit dhe zhvillimit të infrastrukturës që ndërlidhet me kujdesin shëndetësor, nën përgjegjësinë e kësaj Ministrie.
Inspektorati shëndetësor ka dhënë kontribut të madh në kompletimin e institucioneve me infrastrukturë ligjore, udhëzime administrative dhe rregullore të punës që janë të domosdoshme për veprimin e një institucioni.

VII. Përkrahjes së pjesëmarrjes, iniciativave dhe zhvillimit të aktiviteteve të qytetarëve, që ndërlidhen me shëndetin;

Qytetarët janë të njoftuar për aktivitete gjegjësisht rolin, funksionin dhe rëndësinë që ka Inspektorati Shëndetësor në shëndetësinë kosovare. Me keqardhje mund të themi se numri i madh i qytetarëve nuk ankohen për shërbimet e marrë shëndetësor jo kualitative Por në rastet kur ata ankohen të gjitha ankesat dhe letrat e pranuara studiohen dhe shqyrtohen dhe nëse mbledhim fakte se në ndonjë pikë dëmtohet shëndeti i qytetarit atëherë merren masat adekuate konform ligjeve në fuqi. 
VIII. Pjesëmarrjes në zhvillimin dhe zbatimin e fushatës për informim publik dhe projektet e tjera promovuese, me qëllim të rritjes së shkallës së vetëdijes publike dhe pajtueshmërisë me standardet shëndetësore:

Tërë aktivitetin e vetë Inspektorati Shëndetësor rregullisht e bënë publikë dhe transparent nëpërmjet mediave dhe faqes zyrtare të Ministrisë. Mirëpo gjatë viti 2009 i tërë komunikimi me media është zhvilluar përmes Drejtorisë për Informim të Ministrisë. ISHRK-ja gjithnjë ka qenë e përkushtuar për transparencë me media për shkak se me informimin publik ne i arrijmë disa qëllime: 

· bëjmë publike punën e Inspektoratit, 

· përmes publikimit të dështimeve zvogëlohet mundësia e përsëritjes së tyre

· inkurajojmë qytetaret që të kërkojnë shërbime kualitative shëndetësore si dhe njoftohen me institucionin i cili do të ju del në ndihmë në rast të dështimit të marrjes së shërbimeve kualitative.

X.       Aktivitete në ngritjen e nivelit të funksionalizimit të Inspektoratit Shëndetësor

Vazhdim i bashkëpunimit me Policinë e Kosovës, EULEX-in, Prokuroritë, Inspektoratin Farmaceutikë, Forenzikën dhe Institutin e Mjekësisë Ligjore. Nga ky bashkëpunim ka rezultuar identifikimi i keqpërdorimeve dhe mos respektimit të ligjeve nga ana e disa Institucioneve Shëndetësore që ka pasuar me mbylljen e shumë institucioneve shëndetësore që kanë vepruar në kundërshtim me ligjin. Po ashtu edhe me Gjykatën Supreme të Republikës së Kosovës kemi pasur bashkëpunim ku në të gjitha rastet kur është ngritë padi kundër ISHRK-së i kemi fituar. 
XI.        Aktivitetet e rregullta në Institucionet Publike Shëndetësore

Gjatë këtij viti Inspektorati Shëndetësor në kuadër të monitorimi të sektorit publik në mënyrë permanente është kryer mbikëqyrja e jashtme profesionale gjegjësisht inspektimet në shumë nga këto Institucione Publike Shëndetësore:

· 30 QKMF 

· Mbi 300 QMF dhe afërsisht 200 punkte shëndetësore

· 7 Spitalet  Regjionale me mbi 100 njësi shërbyese

· 3 IMP 

· 7 QSHMB

· QKTGJ me 6 qendra rajonale

· QKUSK me mbi 5 klinika dhe me shumë njësi

· Qendra Emergjente Kombëtare

· QDK me mbi 10  njësi shërbimesh

· QKUK me mbi 15 klinika dhe mbi 150 njësi shërbimesh

· 5 Institutet Speciale Shëndetësore

· Shërbimet Shëndetësore në SHKK

· Shërbimet shëndetësore në TMK

· Institucionet Shëndetësore Private, mbi 800 institucione bazuar nga të dhënat e Divizionit të Praksës Private
XII.  
Raporti kuantitativ i punës:

Gjatë këtij viti kemi zhvilluar këto aktivitete:

97 Inspektime të rregullta në Institucionet Publike, 
37 Inspektime specifike në Institucionet Publike

221 Inspektime të rregullta në Institucionet Private,

23 Inspektime specifike në Institucionet Private  

Janë shqiptuar 60 Vendime për Institucione Publike, Private dhe Individ

Janë shqiptuar 29 Vendime të shkallës dytë pas ankesave të Institucioneve Private

23 Inspektime specifike janë bërë në Institucione Publike për A (H1N1) 

13 Inspektime specifike me rastin e vdekjeve të pacientëve për A (H1N1)

Janë shqyrtuar 4 ankesa të qytetarëve

31 janë proceduar kërkesa të ndryshme si për inspektime, interpretime, etj 
Janë ngritur 10 kallëzime penale për mos respektim të ligjshmërisë. 
Janë bërë 3 përgjigje Gjykatës Supreme të RK-së ku janë fituar rastet
Është bërë 1 Inspektim Tematik

Është bërë Raporti i diagnozave që mund të shërohen në QKUK

Janë përgatitur disa përgjigje për Ombudpersonin

Janë përgatitur disa raporte për media përmes Drejtorisë për Informim

Është përgatitur një draft Letër Qarkore

Janë përpiluar disa raporte për implementimi e rekomandimeve 

Janë bërë disa informime Institucioneve për implementim të ligjshmërisë

Janë zgjidhur shumë probleme në Institucionet Shëndetësore me kërkesë të Ambasadave të Shteteve tjera në Prishtinë, ICO-së, Sigurimeve Shëndetësore, etj.

XIII.  Ndër sukseset evidente mund të përmendim:

· Ngritja e vetëdijes së profesionistëve shëndetësore për nevojën e respektimit dhe implementimit të ligjshmërisë shëndetësore

· Arritja në fazën përfundimtare të licencimit të Institucioneve Private 
· Ngritja e nivelit të plotësimit të dokumentacionit mjekësore nga ana e personelit 
· Eliminimi i barnave me afat të skaduar nga Institucionet

· Pajisja me infrastrukturë ligjore Shëndetësore

· Mbyllja e Institucioneve Shëndetësore të pa licencuara

· Ngritja e kallëzimeve penale për personat të cilët e rrezikojnë shëndetin

· Rritja e buxhetit të MSH-së përmes penalizimeve

Me respekt, 

